
XXIX








BARANGKALI MASI ADA ALAH.....







Sekarang kita misti melangkah lebi pesat dalem kita poenja tjerita. Marilah pembatja ikoet kita meliwati hari dengan tjepat sekali, aken sampe dalem waktoe tiga tahon kamoedian sasoeda ter-djadi perkara itoe perkara jang ditoetoerken dalem fatsal di atas ini.

Di ini fatsal maoe adjak pembatja pergi tengokin kita poenja sobat-sobat lama: Hoei-jin dan Bong-loan. Boeat taoe apa-apa dari marika, kira rasa ada paling baek kaloe kita pergokin sa-lagi iaorang doedoek dalem kebon dengen berdoewa-doewa. Tapi lebi doeloe kita misti langkahi lagi bebrapa boelan, kerna perkara itoe poen ada ter-djadi pada 15 Tjapgwee 2428

Malem jang terdapet dari hari terseboet ada in-dah sekali. Boelan poernama pentjarken sinarnja ka moeka boemi.

Sabagimana kita telah seboatkan di atas, adalah di itoe malem jang Hoeidjin dan Bong-loan ada di kebon dengen berdoewa-doewa. Marika doedoek di sapotong batoe tjina jang ada di bawah poehoen mangga.

Sio-kioe soeda ada poelas di pembaringannja, kerna itoe waktoe poen soeda ada poekoel sabelas.

„Bong-loan.....“ kata Hoei-djin sabagi peng-landjoet dari bitjaranja, jang ia soeda poetoesken sakean lama lantaran kaenakan memandang boelan.

